პროექტის „შეზღუდული შესაძლებლობის მქონე პირთა განათლებისა და დასაქმების ადვოკატირება და ლობირება“ მრჩეველთა საბჭოს წარმომადგენლებს:
განათლების განვითარებისა და დასაქმების ცენტრის აღმასრულებელ დირექტორს, ქალბატონ ლია კილაძეს 
ამავე ცენტრის პროგრამების დირექტორს, ქალბატონ ნათია მამიჭეიშვილს
სახალხო დამცველის აპარატის რეგიონული დეპარტამენტის იმერეთის, რაჭა-ლეჩხუმის, ქვემო სვანეთის სამმართველოს უფროსს, ქალბატონ მადონა ბასილაძეს და სხვებს

თქვენს 2017 წლის 16 აგვისტოს N84241 წერილთან დაკავშირებით, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული დებულების და სხვა მარეგულირებელი ნორმატიული აქტების მიხედვით, სააგენტო არ წარმოადგენს იმ ადმინისტრაციულ ორგანოს, რომელიც ქვეყნის მასშტაბით, უზრუნველყოფს შეზღუდული შესაძლებლობის მქონე პირთა აღრიცხვას, მათ შორის, საცხოვრებელი ადგილის (რეგიონის/რაიონის, რეგისტრაციის/ფაქტობრივი) მიხედვით, მითუმეტეს ჯანმრთელობის მდგომარეობის შეზღუდვის მიზეზ(ებ)ის მითითებით (უსინათლო და ა.შ.).
სსიპ - სოციალური მომსახურების სააგენტო, მინიჭებული უფლებამოსილების ფარგლებში, უზრუნველყოფს მხოლოდ კანონმდებლობით  გათვალისწინებული გასაცემლის ადმინისტრირებას, რომლის დანიშვნის ერთ-ერთი საფუძველი შეიძლება იყოს შეზღუდული შესაძლებლობის სტატუსის დადგენა, კონკრეტული ბენეფიციარის მომართვის შესაბამისად.
აქვე გაცნობებთ, რომ საქართველოს შრომის, ჯანმრთელობისა და სოციალური დაცვის მინისტრის 2010 წლის 20 მაისის №141/ნ ბრძანებით დამტკიცებულ  ოჯახის დეკლარაციაში,  2015 წლის 1 მაისიდან (2015 წლის 22 მაისის  №01-14/ნ ბრძანებით განხორციელებული ცვლილება), აღარ აღირიცხება მკვეთრად გამოხატული ხარისხის (პირველი ჯგუფი) შეზღუდული შესაძლებლობის მქონე უსინათლო პირის (ოჯახის წევრი) შესახებ მონაცემი.
ზემოაღნიშნულის გათვალისწინებით, სააგენტო თქვენ მიერ მოთხოვნილ ინფორმაციას არ ფლობს.

